ԱՄՓՈՓԱԹԵՐԹ
«Մարդուն հրատապ օգնության համապետական համակարգի ստեղծման (Եվրոպական 112 համակարգի օրինակով) հայեցակարգը հաստատելու մասին» Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, ՀՀ շահագրգիռ պետական կառավարման մարմինների առաջարկությունների և առարկությունների վերաբերյալ
	Հ/Հ
	Առաջարկության, առարկության հեղինակը
	Առաջարկության, առարկության բովանդակություն
	Եզրակացություն

	1
	2
	3
	4

	1
	ՀՀ քաղաքաշի-նության նախարարություն
	 1. նախագծի հավելվածի 17-րդ կետում «նորակառույց շինությունում (կամ երկհարկանի շինության առաջին երկու հարկերում` այնպիսի շինությունում, որտեղ հնարավոր կլինի կազմակերպել առաջադր​ված գործառույթները, ինչպես նաև իրականացնել անձնակազմի հանգիստը, սննդի ընդունումը)» բառերը փոխարինել «նորակառույց շինությունում կամ համապատասխան այնպիսի շինությունում, որ​տեղ հնարավոր կլինի կազմակերպել առաջադրված գործառույթ​ները, ինչպես նաև իրականացնել անձնակազմի հանգիստը, սննդի ընդունումը» բառերով,
2. նախագծի հավելվածի 19-րդ կետում նշված «120 մ.ք» և «80 մ.ք» մակերեսները հիմնավորել,

3. հաշվի առնելով, որ ահազանգման կենտրոնները հնարավոր է կահավորել նաև համապատասխան այլ շինություններում, ուստի անհրաժեշտ է նախագծի հավելվածի 41-րդ կետում ներկայացված 11 ահազանգման կենտրոնների շինարարական ծախսերի հաշվար​կում կատարել փոփոխություն` ավելացնելով այդ նպատակով համապատասխան շինությունների վերանորոգման, վերակառուց​ման համար պահանջվող գումարի հաշվարկը և ստացվող գումարի համապատասխան կատարել փոփոխություն 42-րդ կետում:
	1. Ընդունվել է. նշված կետում նախադա​սու​թյունը փոխարինվել է առաջարկվող բառերով:
2. Չի ընդունվել. նշված մակերեսները վերա​բերում են դահլիճներին, որոնք հաշվարկված են տվյալ ահազանգման կենտրոնի համար նախատեսված դիս​պետ​չեր​ների քանակով և մի շարք այլ (գույքի կահավորման, ակուս​տի​կայի և այլն) պահանջներից ելնելով, ինպես նաև հաշվի է առնվել միջազգային նման կառույցներոմ կիրառվող ստանդարտները:  
3. Չի ընդունվել. համապատասխան շինու​թյուն​ների տրամադրված չլինելու պատճառով որևէ հաշվարկ վերանորոգման, վերակա​ռուց​​ման համար չի կարող իրականացվել:

	2
	ՀՀ տարածքային կառավարման նախարարություն
	1. Նախագծի 8-րդ կետի 3-րդ ենթակետի «բժշկական» բառից հետո լրացնել «(այլ բնույթի)» բառերը, քանի որ մեր կարծիքով աջակ​ցու​թյան կարգով տրամադրվող և պահանջվող խորհրդատ​վությունը կարող է լինել ոչ միայն բժշկական բնույթի:
2. Նախագծի 10-րդ կետի 2-րդ ենթակետում անհրաժեշտ է հստա​կեց​նել «գերատեսչությունների ուժերի ու միջոցների ներ​գրա​վումը» հաս​կա​ցությունը: Նույն կետի 2-րդ և 5-րդ ենթա​կե​տերում «գերատես​չու​թյունների» բառից հետո անհրաժեշտ է լրացնել «տարածքային կառա​վարման և տեղական ինքնակառա​վար​ման մարմինների» բառերով, իսկ 2-րդ ենթակետում հանել «ուժերի և միջոցների» բառերը:
	1. Ընդունվել է. առաջարկն առնչվում է 9-րդ կետի 3-րդ ենթակետին, որտեղ կատարվել է համապատասխան փոփոխություն:
2. Ընդունվել է. «տարածքային կառա​վարման և տեղական ինքնակառա​վար​ման մարմին​ների» բառերը 10-րդ կետի 2-րդ և 5-րդ ենթա​կե​տերում ավելացվել են:

	3
	ՀՀ էներգետիկայի և
 բնական պաշարների նախարարություն
	1. որոշմամբ հաստատվող հավելվածի (այսուհետ` Հավելված) I-ին բաժնի (Ծրագրի հիմնավորումը և անհրաժեշտությունը) կետերը հիմնականում հանել և ներկայացնել ՀՀ կառավարության որոշման նախագծի հիմնավորման մեջ,
2. հավելված XI բաժնից հանել հաստիքացուցակն ու թվաքանակը և այն ներկայացնել ՀՀ վարչապետի որոշմամբ` համաձայն ՀՀ Նախագահի հրամանագրով հաստատված կարգի (ՆՀ-174-Ն, 121-րդ կետ):
Միաժամանակ առաջարկվում է` «Իրավական ակտերի մասին» ՀՀ օրենքի 37-րդ հոդվածի համաձայն, Ծրագրի մեջ բերված աղյուսակները, սխեմաները գծապատկերները ներկայացներ առանձին հավելվածներով:
	1. Ընդունվել է մասամբ:
2. Չի ընդունվել. հայեցակարգում հաստիքացու​ցակն ու թվաքանակը ներկայացված է որպես հա​յե​ցակարգային առաջարկություն, որն ընդունվե​լուց և և համապատասխան ֆինանսավորման ժամանակ ՀՀ օրենսդրությանշմբ սահմանված կարգով կներկայացվի հաստատման:

Ընդունվել է. Ծրագրի մեջ բերված աղյուսակները, սխեմաները գծապատկերները ներկայացվել են առանձին հավելվածներով:

	4
	ՀՀ ֆինանսների նախարարություն
	Նախագծի 33-րդ կետով նախատեսվում է «112» դիսպետչերական ծա​ռայության համար լրացուցիչ 411 հաստիքային միավոր, որից 301 փրկարարական ծառայող, իսկ 110 քաղաքացիական աշխատող: Միա​ժամանակ, Նախագծի 35-րդ կետով նախատեսվում է, որ ընդհանուր հաստիքային միավորների լրացուցիչ պահանջը կազմելու է 345 միավոր: Հետևաբար, պարզ չէ նշված երկու կետերի միջև եղած տարբերությունը, ինչպես նաև վերջնական լրացուցիչ պահանջվող հաստիքների քանակը:

Նախագծի 42-րդ կետի համաձայն Նախագծի ընդունումը կհանգեցնի ՀՀ պետական բյուջեից 3,196,186.7 հազար դրամ լրացուցիչ ֆինան​սա​կան միջոց​ների հատկացման անհրաժեշտություն, միաժամանակ Նա​խա​գծին կից ներ​կայացված տեղեկանք-հիմնավորմամբ նշված է, որ նշված լրացուցիչ պա​հանջ​վող ֆինանսական միջոցները կներառվեն 2011-2012 թվականների միջնա​ժամ​կետ ծախսային ծրագրում: Հարկ է նշել, որ Նախագծում նշված նպատակների համար համապատասխան ֆինանսական միջոցներ չեն նախա​տեսվել ինչպես «Հայաստանի Հան​րա​պետության 2010 թվականի պետական բյուջեի մասին» ՀՀ օրեն​քով, այնպես էլ` ՀՀ կառավարության 2010 թվականի հուլիսի 8-ի «Հայաս​տանի Հանրապետության 2011-2013 թվականների պետական միջնա​ժամկետ ծախսերի ծրագիրը հաստատելու մասին» N 859-Ն որոշմամբ:

Միաժամանակ, հարկ ենք համարում նշել, որ նախագծին կից ներկա​յացված տեղեկանք-հիմնավորմամբ նշված է, որ Նախագիծը փոխկա​պակց​ված և տրա​մաբանական շարունակություն է հանդիսանում  և «Ճգնաժամային կառավարման կենտրոնի ստեղծման ծրագիրը հաստատելու մասին» ՀՀ կառավարության որոշուման: Հարկ է նշել, որ վերը նշված ՀՀ կառավարության որոշումների նախագծերը մինչ օրս չեն ընդունվել:

Ելնելով վերը նշվածից, Նախագծի ընդունումը գտնում ենք ոչ նպատա​կա​հար​մար, քանի որ այն կմնա առանց համապատասխան ֆինան​սական ապահովման:
	1. Ընդունվել է. «Մարդուն հրատապ օգնության համապետական համակարգի» ստեղծումը ՀՀ պետական բյուջեում ծախսեր չի առաջացնելու: Այն ստեղծվելու է համադրելով ՃԿԿ-ի հետ, իսկ մյուս մասը` ՃԿԿ-ի գործարկումից հետո` Եվրամիության, ՆԱՏՕ-ի, Միացյալ ազգերի կազմակերպության, Շվեյցարիայի զարգացման գործակալության  այլ կողմից տրամադրվելիք միջոցների հաշվին:
  Միաժամանակ ՀՀ կառավարության 2008 թվականի հուլիսի 24-ի «ՀՀ կառավարու​թյան 2008-2012թթ. գործունեության միջոցառում​ների ծրագիրը հաստատելու մասին» N 878-Ն որոշման 1-ին կետով և 2010թ. ապրիլի 15-ի № 437-Ն ՀՀ կառավա​րության որոշ​ման 2-րդ հավելվածի 3-րդ կետն ապահովելու նպատակով:

Միաժամանակ «Ճգնաժամային կառավարման կենտ​րոնի ստեղծման» ծրագիրը հաստատվել է ՀՀ կառավարու​թյան 2010թ. օգոստոսի 26-ի թիվ 1137-Ն որոշմամբ, իսկ «Կառավարման մարմին​ների և բնակչության ազ​դա​​րար​ման ու կապի ժամանակակից համակար​գի հիմնման ծրագիրը հաստատելու մասին» ծրագրերի նախագծերը ներկայացվում է ՀՀ կառավարու​թյուն` քննարկման:

	5
	ՀՀ առողջապահության նախարարություն
	1. Պարզ չէ Նախագծով հաստատված ծրագրի 9-րդ կետի 3-րդ ենթակե​տով նախատեսված բժշկական խորհրդատվության ապահովումը, ինչպես է իրականացվելու դիսպետչե​րական ծառայու​թյան կողմից, քանի որ բժշկական խորհրդատվությունը «Բնակչության բժշկական օգնության և սպասարկման մասին» ՀՀ օրենքի 1-ին հոդվածի1-ին կետի համաձայն` հանդիսանում է բժշկական օգնության և սպասարկ​ման իրականացում, ինչը հանդիսաանում է լիցենզավորման ենթակա գործունեության տեսակ, որի իրականացման համար լիցենզիա, «Լիցենզավորման մասին» ՀՀ օրենքի 7-րդ հոդվածի 1-ին և 7-րդ մա​սե​րի համաձայն, կարող են ստանալ իրավաբանական և ֆիզիկա​կան ան​ձինք, անհատ ձեռ​նարկատերերը, պետական կամ տեղական ինքնա​​​​կա​​​ռավարման մարմին չհանդիսացող պետական կամ համայնքի հիմ​նար​կները, եթե այդ գործունեությամբ զբաղվելու իրա​վունքն ուղղակի նախատեսված է ՀՀ օրենսդրությամբ կամ նրանց կանոնադրությամբ:

Միաժամանակ գտնում ենք, որ դիսպետչերական ծառայության կող​մից ահազանգողներին բժշկական խորհրդատվության ապահո​վումը կարող է իրականացվել բացառապես շտապօգնության ծառայության կող​մից, քանի որ միայն այդ դեպքում կարող է երաշ​խավորվել սահ​մանված չափանիշներին քանակական և որակական բնութագրիչ​ներով համապատասխան բժշկական օգնության և սպասարկման /խորհրդատվություն/ իրակա​նացումը: Բացի այդ շտապ բժշկական օգնության համակարգում նախատեսվող լայնա​ծա​վալ բարեփոխում​ները հնարավորություն կստեղծեն ոչ միայն առավել օպերատիվ արձագանքման, այլև մարդուն հրատապ օգնու​թյան ապահովման բնագավառում, իրա​վասու պետական մարմինների հետ առավել արդյունավետ համագործակցության համար:

Միաժամանակ, պատրաստակամություն է հայտնվում նշված հարցերը համատեղ լրացուցիչ քննարկել` ելնելով մարդուն սահման​ված չափանիշներին համապատասխան բժշկական օգնության և սպասարկման ապահովման առաջնահերթության սկզբունքից:

2. Նախագծով հաստատված ծրագրի 9-րդ կետի 3-րդ ենթակետում «մասնագիտացված» բառն անհրաժեշտ է փոխարինել «համապա​տաս​խան» բառով, քանի որ «Բնակչության բժշկական օգնության և սպասարկման մասին» ՀՀ օրենքի 2-րդ հոդվածի 1-ին կետի «ա» ենթա​կետի համաձայն. «Մասնագիտացված բժշկական օգնությունը` որպես ախտորոշման և բժշկական առանձնահատուկ մեթոդների ու բարդ բժշկական տեխնոլոգիաների վրա հիմնված բժշկական օգնության և սպասարկման տեսակ»: Միևնույն ժամանակ ՀՀ կառավարության 2008 թվականի մարտի 27-ի թիվ 276-Ն որոշմամբ հաստատված ՀՀ-ում իրա​կա​նաց​վող բժշկական օգնության և սպասարկման տեսակների ցանկում առանձին բաժնում նախատեսված են մասնագիտացված բժշկա​կան օգնության և սպասարկման տեսակները: Այսինքն` բժշկա​կան խորհրդատվությունն անհրաժեշտ է ոչ թե մինչև մասնա​գիտացված բժշկական օգնության և սպասարկման իրականացումը, այն մինչև առաջին բժշկական օգնության ցուցաբերումը:
	1. Ընդունվել է. բժշկական խորհրդատ​վու​թյան ապահովման գործառույթն ապա​​հովե​լու նպատակով թվով 11 ահա​զանգման կենտ​րոնների հերթա​փո​խե​րում նախա​տես​ված են հերթա​պահ բժիշկներ (3-րդ գլուխ, 12 կետ): «112» դիսպետչերական և «103» շտապ​օգ​​նության ծառայությունները գործելու են համատեղ, իսկ համագործակ​ցու​թյան կարգը կսահմանվի Ծրագրի հաստա​տու​​մից հետո: Բացի այդ` դիսպետ​չեր​նե​րի ուսուցման և նախապատրաստ​ման գործընթացում ներառ​վելու են նշված ոլորտին առնչվող համապա​տասխան ուսումնական ծրագրեր և դասընթացներ:

2. Ընդունվել է. Ծրագրի 9-րդ կետի 3-րդ ենթակետում «մասնագիտացված» բառը փոխարինվել է «համապա​տաս​խան» բառով:

	3. Նախագծով նախատեսված ահազանգման կենտրոնների տեխ​նի​կական հագեցվածության, աշխատատեղերի կահավորման և սարքա​​վորումների չափորոշիչները սահմանելիս անհրաժեշտ է հաշվի առնել ՀՀ առողջապահության նախարարի 2006 թվականի հունիսի 23-ի թիվ 718-Ն հրամանով հաստատված «Համակար​գիչներին և դրանցից օգտվողների աշխատանքի կազմակերպմանն ու պայման​ներին ներկայացվող հիգիենիկ պահանջներ», ինչպես նաև մի շարք այլ սանի​տա​րա​կան կանոնների և նորմեր պահանջները, քանի որ «Հայաստանի Հանրապետության բնակ​չության սանիտարա​հա​մա​ճա​րա​կային անվտանգության մասին» ՀՀ օրեն​քի 4-րդ հոդվածի համաձայն. «Սանիտարական կանոնները և հիգիենիկ նորմատիվ​ները (հետագայում սանիտարական կանոններ) սահմանում են բնակչու​թյան  համար շրջակա միջավայրի անվտանգու​թյան և ոչ վնասա​կա​րու​թյան չափանիշներն ու մարդու կենսագործու​նեության համար բարենպաստ պայմանների ապահովման պահանջները: Սանիտա​րա​կան կանոնների կատարումը պարտադիր է բոլոր պետ​ա​կան մարմին​ների, ձեռնարկությունների, հիմնարկների, կազմա​կերպու​թյունների, ինչպես նաև պաշտոնատար անձանց և քաղաքացիների համար»:

4. Նախագծով հաստատված ծրագրի 15-րդ կետի 3-րդ ենթակետի «բ» պարբերությունից պարզ չէ, թե ինչ ձեռնարկի մասին է խոսքը, արդյոք այն համապատասխանում է բժշկական օգնության և սպասարկման իրականացման հաստատված չափորոշիչներին և բխում է արդյոք բժշկական զարգացման արդի մակարդակից:

5. Նախագծի «112» դիսպետչերական ծառայության ստեղծման ծրագրի 2-րդ բաժնի 9-րդ («112» դիսպետչերական ծառայության խնդիրները) և 10-րդ («112» դիսպետչերական ծառայության գործառույթները) կետերում անհրաժեշտ է հստակեցնել, թե նշված շտապ օգնության բրիգադաները ինչ կարգավիճակ ունեն, որ գերատեսչությանն են ենթարկվում, նրանց գտնվելու կոնկրետ վայրը, հատկապես`եթե դա վերաբերում է մասնագիտացված բրիգադներին:


	3. Ընդունվել է. ահազանգման կենտ​րոնների տեխ​նի​կական հագեցվածու​թյան, աշխատա​տե​ղերի կահա​վորման և սարքա​​վորումների չափորոշիչները սահ​մանելու ժամանակ առաջարկու​թյունը հաշվի կառնվի: 

4. Ընդունվել է. նշված ձեռնարկները, ծրագրերը, հրա​հանգները դեռևս կազմված չեն, իսկ դրանց կազ​մումը նախատեսված է Ծրագրի հաստա​տումից հետո: 
5. Ընդունվել է. շտապ օգնության բրիգադ​ների ենթակայության կարգավիճա​կում փո​փո​խություններ նախատեսված չեն: Արձա​գանք​ման գործընթացի արդյունավետ և օպերա​տիվ իրականացման նպատակով նախապես կահա​վոր​ված կապի միջոցով «112» ծառայության դիսպետչերները հնարա​վո​րություն և իրավա​սություն կունենան անմիջապես կապ հաստատել շտապօգնության բրիգադի հետ և ուղարկել այն անհրաժեշտ ուղղությամբ:

	6
	ՀՀ արդարադատության նախարարություն
	1. Ծրագրի 12-րդ գլխի 42-րդ կետի աղյուսակում, ինչպես նաև ծրագրի 5-րդ հավելվածի աղյուսակում նշված հապավումներն անհրաժեշտ է համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասով սահմանված պահանջներին
	1. Ընդունվել է. 12-րդ գլխի 42-րդ կետի աղյուսակում, ինչպես նաև ծրագրի 5-րդ հավելվածի աղյուսակում նշված հապավումները համապատասխանեցվել են «Իրավական ակտերի մասին» ՀՀ օրենքի 45-րդ հոդվածի 11-րդ մասով սահմանված պահանջներին:

	7
	ՀՀ ոստիկանություն
	Առաջարկություններ և առարկություններ չկան
	

	8
	ՀՀ էկոնոմիկայի նախարարություն
	Առաջարկություններ և առարկություններ չկան
	

	9
	ՀՀ պաշտպանության նախարարություն
	Առաջարկություններ և առարկություններ չկան
	

	10
	ՀՀ տրանսպորտի և կապի նախարարություն
	Առաջարկություններ և առարկություններ չկան
	

	11.
	ՀՀ ՖԻՆԱՆՍՆԵՐԻ ՆԱԽԱՐԱՐ

15.12.2010Թ.

թիվ4/4-4-5-4239-10
	Անհրաժեշտ է նախագծում ավելացնել 8-րդ մաս, հետևյալ բովանդակությամբ 

<< VIII <<112>> ԴԻՍՊԵՏՉԵՐԱԿԱՆ ԾԱՌԱՅՈՒԹՅԱՆ ԱՀԱԶԱՆԳՄԱՆ ԿԵՆՏՐՈՆՆԵՐԻ ՍՏԵՂԾՄԱՆ ՖԻՆԱՆՍԱՎՈՐՈՒՄԸ

36. <<112>> դիսպետչերական ծառայության ստեղծման համար անհրաժեշտ գումարի ֆինանսավորումն իրականացվում է Եվրամիության, ՆԱՏՕ-ի, ՄԱԿ-ի, Շվեյցարիայի զարգացման գործակալության և այլ դոնորների հաշվին:>>

	Ընդունվել է` Հայեցակարգի նախագիծը լրացվել է առաջարկվող գլխով և կետով:


ՆԱԽԱՐԱՐ                                                           Ա. ԵՐԻՑՅԱՆ

